
GHAD-DELL TAS-SALIB

Huti fi Kristu, napprezza l-attenzjoni taghkom biex f’din 1-ghodwa li fiha geghdin
ni¢celebraw din is-solennitd f’gieh San Gorg jiena nkellimkom bhala r-raghaj
spiritwali taghkom. Jidhirli illi nghid tajjeb li intom ma tistennewx li jiena nagra
artiklu u nigi nesponih lilkom, imma intom certament li tridu tkunu tafu fejn thabbat
il-qalb ta’ l-isqof taghkom. U meta ged nghid lilkom ged nghid lid-djocesi kollha
kemm hi. Issa huwa fatt maghruf li meta jiena naghmel dawn ir-riflessjonijiet, anki
fil-festi, jiena nipprova, bhalma huwa d-dmir li jiena mghobbi bih, naghti wkoll gwida
lill-poplu ta’ Alla fdat lili.

U din l-ghodwa tippresta ruhha hafna, ghaliex nistqarr maghkom illi fil-gimghat li
ghaddew hassejtni haga wahda ma’ San Gorg u tlabtu biex jghinni, ghaliex hassejtni
ghaddej mill-istess ¢irkustanzi illi ghadda minnhom il-patrun taghna, Gorgi ta’ Lidda.
Huma dawn il-hsibijiet illi nixtieq, b’qalb miftuha, nagsam maghkom dal-ghodu.

Gheziez tieghi, qatt hassejtu l-assenza ta’ Alla fil-hajja taghkom? Qatt hassejtu s-
skiet ta’ Alla, dak is-skiet illi ghal min ghandu rasu fuq ghonqu ghandu jhassbu u
jinkwetah, biex ma nghidx jaqtaghlu qalbu? Qatt garrabtu dak is-skiet illi ahna fil-
fragilita umana taghna ninterpretawh bhallikieku Alla halliena u tbieghed minna?
Dan is-skiet ta’ Alla, dan l-abbandun ta’ Alla, jekk nista’ nsejjahlu hekk, jien narah
meta nipprova naqra r-realta ta’ madwarna, meta nara ¢-Civilta taghna bhala gens
Malti u Ghawdxi, biex ma nghidx bhala gens Ewropew, kull ma jmur qieghda
titmermer fil-fundamenti taghha.

Nghidu ahna, jekk nitkellmu fuq iz-Zwieg u I-familja, li m’humiex tema
specifikament taghna bhala poplu ta’ Alla, imma huma taghna wkoll, fejn sejrin? Il-
lum ghandna min gieghed irewwah certi pratti¢i illi jpoggu f’dubju n-natura taz-
Zwieg u l-familja. M’inix nitkellem biss fuq dik li hija l-indossulibbilta, jigifieri li z-
Zwieg jibqa’ ghal dejjem, imma ged nitkellem anki fuq min jista’ jizzewweg, minn
min hija fformata l-koppja. Ghandna grupp f’pajjizna — il-Gay Movement — illi
jiftahar u jrid riforma fil-legislazzjoni, naturalment c¢ivili, anki f’dan ir-rigward. U
jien nistaqgsi: Imma int, o Alla, fejn int, meta qed thalli dan id-dizastru jahkem is-
socjeta taghna?

Ridt nghid haga ohra fuq is-soc¢jeta civili, u tindunaw kif ged nitkellem mill-qalb,
mhux ged nitkellem diskors studjat; studjat hu, naturalment, rifless, imma... Din il-
gimgha hareg rapport fuq kampanja nazzjonali fuq is-sahha fis-sesswalita. Jien mhux
ha naghmel gudizzju fuq min kiteb ir-rapport, imma fuq il-kontenut tar-rapport nista’
naghmel riflessjoni, u nahseb li jien fid-dmir li naghmel gudizzju. Possibbli 1-lum
wasalna f’dan l-istadju li minhabba certi sitwazzjonijiet gejna biex nissagrifikaw is-
sagralita tas-sesswalita? Fejn int, o Alla? Ghax dan is-skiet kollu?

Dan is-shab narah ukoll fuq il-Knisja. Imma attenti: shab veru, shab iswed veru, u
mhux dak montat, mhux dak mibni fuq il-fantasija u l-glajja. U ifthmuni! Iva, nara



certu shab fuq il-Knisja jien, u nghid: Imma ghaliex din ir-rezistenza fil-Knisja biex
inkunu Knisja evangelika? Ghaliex dawn l-iskandli fil-Knisja? Ghaliex din 1-
isfidu¢ja f’min Alla pogga biex jiggwida lill-Knisja? U qged nitkellem fuq livelli
differenti. Fejn int, Mulej?

Biex ma nsemmix imbaghad l-esperjenzi personali taghna, ta’ kull wiehed u wahda
minna, fejn hemm wagtiet fejn is-skiet ta’ Alla taqtghu b’sikkina. Nghidu ahna, meta
tkun ghaddej minn xi marda, meta jkun hemm xi mewt bikrija. U bir-ragun ma
nistaghgibx jien li xi hadd jghid: Imma int, Alla, fejn int? Imma barra l-mewt fizika
hemm ukoll il-mewt morali u psikologika; u xi darba wiehed jista’ jhossu wahdu,
ikkalunjat, li hemm xibka tintiseg bil-mod il-mod bil-glajjiet halli jmut hu wkoll. U
jien nistagsi f’”dawn ic-¢irkustanzi: Imma, Alla, fejn int?

Tahsbu 1li qed nesagera? Gheziez tieghi, ghidtilkom 1li f’dawn il-jiem jiena
mmedesimajt ruhi ma’ San Gorg, u meta rgajt qrajt il-hajja tal-Martri ta’ Lidda grajt
illi dawn l-istess silenzji ta’ Alla, dawn l-istess dubji ta’ l-assenza ta’ Alla, kienu anki
fi zmienu. Mela jekk il-lum ged nitkellmu fuq ¢ivilta li qed tikkrolla, l-imperu ta’
zmien San Gorg ma kienx imperu li kien gieghed ukoll jiddeterjora, jikkorrompi
ruhu? Ma kienx imperu fejn il-poter tant tela’ ghall-irjus li Djoklezjanu u s-satelliti
tieghu, il-prefetti tieghu, riedu li jkollhom participazzjoni mid-divinita, u allura riedu
illi jaharqulhom I-in¢ens? U kkrolla l-imperu Ruman.

Mela fuq il-Knisja ta’ zmien San Gorg taghna ma kienx hemm ukoll shab veru iswed?
L-ewwel nett meta whud mill-Kristjani kienu jghixu hajja ta’ kompromess, u allura
kienu jaduraw lil Alla fit-Tempju imma jaduraw ukoll lill-imperatur bhala d-divinita.
Imma kien hemm ukoll il-persekuzzjoni tal-Kristjani illi bil-mod il-mod ippruvat
teskludihom, thassar isimhom minn fuq il-mappa. Ma tahsbux illi f’dawn ic¢-
¢irkustanzi 1-komunita Kristjana, fosthom San Gorg, ghamlu dawn il-mistogsijiet?

U x’nghidu, imbaghad, ma nghidx ghall-martirju, imma ghas-sensiela ta’ martirji illi
nghata San Gorg? X’nghidu ghal dawk is-seba’ snin ta’ passjoni, kif jghidilna l-isqof
Jacob ta’ Varese illi jikteb il-Legenda aurea ta’ San Gorg?... Jghid illi meta ha I-
ewwel martirju u kissrulu rasu bil-martell, u hareg anki mohhu, — li ma kienx martirju
tac-cajt —, jidhirlu anglu tal-Mulej u jghidlu: “Gorgi, taqtax galbek, imma int ghandek
seba’ snin tal-passjoni quddiemek. Tmut tliet darbiet u tliet darbiet terga’ tqum”. U
intom tafu x’kienu d-diversi martirji li r¢ieva San Gorg. Ma tahsbux illi f’dawn ic-
cirkustanzi kienet tohrog din il-karba mill-bniedem u lil Alla jghidlu: “Imma tkellem,
aghmel lilek innifsek prezenti”?

Jiena konvint illi jekk dan kien is-sentiment tal-kotra tal-Kristjani, ma kienx idallam
il-hsieb tal-qaddis taghna San Gorg, ghaliex nimmagina illi bhalma fi zmien
Kostantinu, fil-gwerra ta’ Massenzju, deherlu anglu, deherlu salib u qallu: “In hoc
signo vinces”, “B’dan is-sinjal inti tirbah”, jiena konvint illi San Gorg quddiem dan
ix-xenarju hekk wiesa’ — socjali, ekklezjali, personali — kellu quddiemu dan il-
konvin¢iment: “In hoc signo vinces”, “B’dan is-sinjal tas-Salib inti tirbah”. Ghaliex
is-Salib, li huwa Il-emblema taghna I-Kristjani, li mhux biss ingorruh bhala
dekorazzjoni imma rridu nerfghuh fuq spallejna, hu ghalina s-sigriet tal-hajja
Kristjana.



Fil-fatt wiehed gharef ta’ zmienna, maghruf bhala l-missier ta’ l-ermenewtika
kontemporanja, jaghmel din l-osservazzjoni: jghid illi s-Salib ghall-Kristjani huwa xi
haga li gatt ma nistghu nifhmu bizzejjed, ghaliex illi Alla jmut huwa inkoncepibbli
ghall-hsieb uman. Hu inkoncepibbli li I-bniedem jigih f’'mohhu li Alla ha jissallab u
jmut. U ghalhekk, ikompli dan I-gharef, kellha tkun ir-Rivelazzjoni — Alla nnifsu —
illi taghtina din i¢-cavetta biex ahna neghlbu t-toqol tas-salib u neghlbu I-mewt. Iva,
gheziez tieghi, fuq is-Salib hemm is-silenzju ta’ Alla: “Alla tieghi, Alla tieghi, ghaliex
tlaqtni?”. Imma s-Salib jitkellem b’vuci gholja li tinfed il-widnejn taghna lkoll: il-
vuci ta’ l-imhabba ta’ Alla. Fuq is-Salib is-skiet ta’ Alla jitkellem!

U jiena jigini f’'mohhi dak li ghadda minnu l-profeta Elija, illi ¢ertament San Gorg
kellu konoxxenza ta’ dan il-fatt; San Gorg, li kien jaf il-Kelma ta’ Alla. Il-profeta
Elija meta hassu abbandunat minn Alla, meta ried jaghmel riforma fil-kult u ma
rnexxilux, qata’ qalbu, hassu ppersegwitat u mar fuq l-gholja tal-Karmelu. U
hemmhekk, galbu maqtugha, gie jzuru Alla. U naqgraw fit-tieni ktieb tas-Slaten illi gie
rih gawwi, imma Alla ma kienx hemm; gie n-nar, imma Alla ma kienx fin-nar. Dawn
huma elementi normalment assocjati mad-divinita. Sehh terremot, u Alla ma kienx
hemm. Imbaghad it-traduzzjoni taghna tghid illi “giet fewga helwa” u l-profeta Elija
induna bil-hlewwa ta’ Alla. Imma t-traduzzjoni Ghebrajka ta’ dan it-test taghti
verzjoni ohra; ma tghidx li giet “fewga helwa”, imma l-espressjoni hi: “il-lehen tas-
silenzju ta’ Alla nstema’”. U Elija mtela bil-kuragg u rega’ hareg ghall-missjoni
tieghu; il-lehen tas-silenzju ta’ Alla. U dak il-lehen illi sema’ I-profeta Elija huwa I-
istess lehen illi sema’ San Gorg martri, huwa I-lehen illi jien nitlob li nisimghu ahna
lkoll: il-lehen tas-skiet ta’ Alla.

Ara ma tmorrux tahsbu illi dak kollu li huwa hazin, li nigbruh fil-mewt, f’Alla fuq is-
salib, huwa l-mewt ta’ Alla, kif haseb il-filosfu Nietzche: “Deus mortuus”, “Alla
mejjet”! M’hemm l-ebda tempju fid-dinja illi fih xi darba xi hadd jista’ jkanta r-
Requiem lil Alla, ghax Alla ma jmutx, Alla huwa l-istess Hajja. Alla taf x’ghamel?
Alla tant habb lill-bniedem, tant rah mghaffeg taht it-toqol tas-salib, illi permezz ta’
Ibnu xorob it-tazza ta’ l-imrar taghna l-bnedmin biex jassoc¢ja ruhu mad-dghufija,
mat-tbatija, mas-sofferenza, frott ta’ I-imhabba tieghu.

Meta ahna nimmeditaw fuq is-Salib, illi kien l-emblema tal-martri San Gorg,
x’nikkontemplaw? Nikkontemplaw mhux biss lil Kristu illi habbna tant li ta hajtu
ghalina. Nikkontemplaw ukoll l-imhabba tal-Missier: il-Missier illi ged jilga’ 1-
offerta li ged jaghmel Ibnu b’ubbidjenza lejh, u biex ipatti ghad-dnubiet tal-bnedmin
ma jibgax passiv imma jikteb l-istorja tieghu u jaghtina lil Ibnu; u anki 1-Missier
jipparticipa minn din l-ghotja, mis-sofferenza. U anki l-Ispirtu s-Santu langas
m’huwa assenti f’din l-ikona Trinitarja tas-Salib, l-emblema taghna I-Kristjani.
Ghalhekk nimtlew bil-qawwa u fis-skiet li hafna drabi jahbat johnogna, dak is-skiet
illi 1il San Gorg gatt ma telliflu I-qawwa u 1-vizjoni tieghu, ahna nisimghu l-vuci ta’
Alla tkellimna, ghax minn fuq is-salib Kristu jibghat I-Ispirtu Konsolatur tieghu.
Intom tafu illi fuq is-salib Kristu — San Gwann jghidilna — “radd ruhu” lill-Missier
imma wkoll fuq id-dinja. Kristu baghat I-Ispirtu tieghu fugna l-bnedmin, 1-Ispirtu
biex lilna jghinna naraw fuq is-salib mhux l-ahhar att ta’ l-istorja ta’ Kristu, imma
biex naraw l-identita li hemm bejn il-Mulej Imsallab u 1-Mulej Irxoxt: Kristu Msallab
imma Rebbieh fuq il-mewt u fuq kull forma ta’ sofferenza.



U jiena dal-ghodu jigini f’mohhi illi kif Kristu baghat I-Ispirtu s-Santu fuq id-dinja
kollha, 1-Ispirtu Konsolatur nizel b’mod partikulari fuq San Gorg. U kien dan li mlieh
bil-qawwa halli ma jaqtax galbu quddiem is-salib, anzi halli jgorr is-salib bil-ferh,
halli hu nnifsu joffri 1i jkun, kif nghidu fit-talba tal-Quddiesa, “imitator” tal-Passjoni
ta’ Kristu. Altru illi San Gorg ghandu messagg attwali hafna ghalina li geghdin
nghixu l-lum. San Gorg jghidilna illi 1-Knisja ta’ Kristu, li huwa jzejjen bhala 1-
Princ¢ep tal-Martri, ghandha tkun il-Knisja li tghix taht is-Salib, ghax fis-Salib hemm
il-prezenza ta’ Alla. Tista’ tinstema’ kontradizzjoni kif fi Kristu, li tant kien “ikrah”,
illi kienu jghattu wicchom biex ma jharsux lejh kollu dmija, ahna geghdin nghidu li
fuq is-salib ged naraw fih il-gmiel glorjuz ta’ Alla. Fuq is-salib hemm Alla prezenti,
dak Alla illi tant hu grib taghna illi jrid jissieheb u jimxi maghna t-triq ta’ kuljum biex
jerfa’ s-salib taghna, biex dawk il-mumenti ta’ qtigh il-qalb jaghmilhom parti minnu
nnifsu.

Ghalhekk ahna ghandu jkollna s-Salib quddiemna kif kien prezenti ghal San Gorg,
ghaliex, kif jghid Bonhoeffer, filwaqt illi hafna jirrikorru ghand Alla biex jitolbuh
halli jghinhom igorru s-salib taghhom, il-Kristjan b’differenza jersaq ghand Alla
Msallab biex jakkumpanja lil Alla li refa’ s-salib ta’ l-umanita. U hawn nilmah lil San
Gorg taghna, li meta joffri lilu nnifsu ghall-martirju huwa jersaq ghand Kristu, jersaq
ghand Alla, biex jerfa’ hu wkoll parti mit-toqol ta’ dan is-salib.

[1-Knisja trid tghix ghad-dell tas-Salib, billi tfittex li tibqa’ fidila ghal Alla. Il-fedelta
ta’ San Gorg ghal Kristu u ghat-taghlim tieghu wasslitu halli jaghti hajtu ghalih. U
hekk ukoll il-fedelta taghna 1-Kristjani lejn Kristu u 1-Vangelu tieghu trid tibga’ shiha,
ma ti¢caqglagx, anki f’dawk il-mumenti ta’ dalma, solitudni u qtigh il-qalb. Imma fl-
ahhar is-Salib ghad jirbah! Il-Knisja 1li tghammar taht is-Salib hija 1-Knisja
ppersegwitata, u 1-Knisja tbati meta ma tkunx ippersegwitata. Ghaliex Knisja
ppersegwitata? Ghaliex hija Knisja li biex thares il-gustizzja titkellem, biex tiddifendi
lill-persuna f’kull mument ta’ 1-ezistenza taghha trid issemma’ u tislef il-lehen taghha.
Ahna ma nistghux nuru kompassjoni mal-Kurcifiss jekk imbaghad ma nurux l-istess
kompassjoni ma’ dawk li geghdin igorru s-salib taghhom, li 1-kawza tieghu hija I-
hazen tal-bnedmin. U mhux hekk ghamel San Gorg meta hadha kontra Djoklezjanu?
Ghax ra li 1-gustizzja ma kinitx ged tigi rrispettata, ra illi 1-kawzi illi jkissru lill-
bniedem kienu geghdin joktru. U allura bil-kuragg kollu ma jibzax hu nnifsu jimxi I-
Via Crucis, il-Via Dolorosa li mexa Kristu 1-Mule;j.

[I-Knisja li tghammar taht is-Salib hija 1-Knisja li tghix fil-glorja. Ghaliex kif diga
ghidna s-Salib m’hux l-ahhar kelma, imma hemm ukoll il-Qawmien. Huwa dan illi
lilna jimlina bit-tama, tqil kemm hu tqil is-salib tal-hajja: illi Kristu rebah fuq il-mewt,
Kristu rebah kull forma ta’ sofferenza u qtigh il-qalb, Kristu jghanni 1-ahhar ghanja
fuq il-gerq. San Pier Damiani, f’omelija sabiha li ghamel fuq il-patrun taghna San
Gorg, jghid illi San Gorg, iccelebrat fit-23 ta’ April, fil-kuntest ta’ 1-Ghid tal-Mulej,
huwa gawhra li tingasta fid-deheb. Imma jien taf x’nghidilkom il-lum? Harsu lejn is-
salib glorjuz, anzi dak li jissejjah is-salib gemmat, jigifieri kollu hgieg prezzjuz, li
huwa s-salib ta’ Kristu. U jiena lil San Gorg nilmhu bhala gawhra li tkompli zZejjen
dan is-salib gemmat, ghax ma halliex is-salib jaqtaghlu galbu, joqtollu l-entuzjazmu,
itellfu mill-vizjoni tieghu. San Gorg ma halliex illi s-salib ikellmu biss fuq is-skiet ta’
Alla, imma ra fih il-Kelma rebbieha ta’ Kristu fuq il-mewt, u hu nnifsu jitwahhad ma’
Kristu Msallab u jzejjen is-Salib ta’ Kristu bil-hajja tieghu nnifsu. Ghalhekk lil San



Gorg jiena 1-lum narah bhala dik il-gawhra prezzjuza li tkompli timla bid-dawl is-
salib gemmat ta’ Kristu.

Tertulljanu jghidilna illi d-demm tal-martri huwa z-zerriegha tal-Kristjani. U jiena u
naqra l-istorja ta’ San Gorg ma stajtx ma nimteliex b’kuragg illi x’hin rajt lil dan it-
tribun ta’ Lidda mzejjen bil-gmiel estern imma iktar interjuri, huwa jidhol biex jerfa’
s-salib flimkien ma’ Kristu bil-martirju tieghu; u I-martirju tieghu huwa z-zerriegha
ta’ Kristjani godda. Fil-fatt, dejjem skond dak li kiteb l-istorja ta’ San Gorg, 1-
ar¢isqof Jacob ta’ Varese, minn martirju ghall-iehor San Gorg kien jara 1-konverzjoni
ta’ dawk stess illi kienu jaghtuh il-martirju. Kif nista’ ma naghtix glorja lil Alla
quddiem din il-verita, illi kif Kristu qal: “Meta nkun fuq is-salib jiena nigbed lill-
ohrajn lejja”, kif San Gorg gal illi bil-martirju tieghu huwa gibed lejh Kristjani godda,
hekk ahna lkoll, poplu ta’ Alla, f’dan iz-zmien li geghdin nghixu fih, ghalkemm is-
salib jista’ jkun jaghfas fuq kull wiehed u wahda minna, fugna lkoll bhala Knisja,
tagtghux galbkom.

Din hija 1-Bxara t-Tajba ta’ Kristu Kurcifiss, ta’ Gorgi 1-Princep tal-Martri. Nerfghu
s-salib bil-ferh, kif smajna fil-Vangelu: “Min irid jimxi warajja jichad lilu nnifsu u
jerfa’ salibu kuljum”. M’hux kliem vojt dan, hija l-verita. Imma nafu x’inhu r-
rizultat: li b’dan il-mod ahna nistghu nkattru u nzejnu 1-Knisja b’iktar erwieh qaddisa.



